
Fjalim i ambasadorit Paul D. Wohlers 

Hapja e ekspozitës me fotografi të Ilina Arsovës 

Dita ndërkombëtare për eliminimin e dhunës ndaj grave 

E hënë, 26 nëntor 2012, ora 18:00 

Muzeu i Qytetit të Shkupit 

 

 

Mirëmbrëma drejtor Kondijanova, Ilina Arsova, mysafirë të nderuar, zonja dhe zotërinj 

dhe miq. Kam kënaqësi të veçantë që jam këtu me të gjithë ju sonte. Dua ta faleminderoj 

zonjën Kondijanova që na mundësoi përdorimin e kësaj hapsire të bukur për ekspozitë. 

Unë dua gjithashtu ta faleminderoj Ilina Arsovën për ndarjen e këtyre fotografive të 

bukura me të gjithë ne, të bëra gjatë avanturave të saj ngjitëse nga të gjitha anët e botës. 

 

Sonte, ne jemi të rrethuar me gra të forta, individë të cilët kanë punuar shumë – shpesh 

edhe përkundrejt sfidave të panumërta – dhe kanë arritur sukses falë vendosmërisë dhe 

përpjekjeve të tyre. Ne jemi të rrethuar me shembuj për suksesin e një gruaje; fotografitë 

e Ilinës nga disa nga majat më të larta të botës janë manifestim i fuqishëm i asaj se çfarë 

mund të arrihet nëpërmjet fuqisë dhe qëndrueshmërisë. 

 

Duke i shikuar këto fotografi, dhe duke biseduar me gra të forta dhe të suksesshme si 

Ilina, drejtori Kondijanova dhe me shumë të tjera këtu, është vështirë të kuptosh se si e 

keqja e dhunës ndaj grave vazhdon deri në këtë shkallë të tmerrshme në të gjithë botën. 

Kombet e Bashkuara vlerësojnë se deri më 70% të gjithë grave në botë përjetojnë dhunë 

gjatë jetës së tyre. Vetëm në Shtetet e Bashkuara, shpenzimet që shkakton  dhuna ndaj 

grave tejkalon 5.8 miliardë dollarë në vit: 4.1 miliardë dollar për shërbime mjekësore, 

derisa humbjet në produktivitet arrijnë deri në 1.8 miliardë dollar. 

 

Me 25 nëntor, 1960, motrat Mirabel, tre femra aktiviste politike në Republikën 

Dominikane, humbën jetën e tye për shkak të guximit të tyre të flasin kundër diktatorit. 

Ashtu si shpërndahej tregimi për motrat Mirabel, burrat dhe gratë në të gjithë botën 

filluan ta shënojnë 25 nëntorin si ditë për të luftuar dhunën kundër grave, deri më 1999 

kur Asambleja e përgjithshme e Kombeve të Bashkuara e përcaktoi 25 nëntorin si Ditë 

ndërkombëtare për eliminimin e dhunës ndaj grave. 

Lufta kundër dhunës ndaj grave është prioritet i lartë për qeverinë e SHBA-ve. Sekretari 

Clinton tha se “dhuna e bazuar në gjini është pandemi globale që kalon të gjitha kufijtë 

dhe ndikon në të gjithë njërëzit dhe shoqëritë – pa marrë parasysh prejardhjen e tyre 

etnike, racore, statusin socio-ekonomik ose fenë. Një nga tre gra në botë përjeton ndonjë 

lloj dhune të bazuar në gjini gjatë jetës së saj. Shpenzimet mjekësore, të sigurisë dhe ato 

ligjore janë të pakalkulueshme për shtetet. E ngadalson zhvillimin ekonomik dhe e 

shkatërron thelbin e shoqërisë.” 

 

Derisa e shënojmë këtë ditë të rëndësishme, unë jam krenar që jam këtu për ta hapur këtë 

ekspozitë me fotografi që tregon punën e Ilina Arsovës. Këto foto janë dëshmi për 

suksesin e saj në sferën e dominuar nga burrat. Ato shërbejnë si inspirim, në veçanti për 

gratë e reja dhe na kujtojnë se sfidat mund të tejkalohen. 

 

Jo vetëm se Ilina është ngjitur në disa maja më të larta të botës –dhe ajo përgatitet për 

ngjitjen e saj në Everest në pranverë – ajo është e pranuar si pjesëmarrëse në Programin e 

Stejt Departamentit për mentorim global sportiv për gratë. Ajo mësoi për zhvillimin dhe 

promovimin e sporteve avantureske për gratë, si dhe për mënyrat për organizimin e 

aktiviteteve humanitare nëpërmjet sportit dhe vazhdon ta shfrytëzon sportin si mënyrë për 

të fuqizuar gratë në Maqedoni dhe të inspiron gjeneratën e ardhshme të grave të reja për 

të ngërthyer vlerën, qëllimet dhe fuqinë e brendshme vetanake.  

 

Për më shumë se 52 vjet nga vrasja e motrave Mirabel për shkak të kërkesave të tyre për 

të drejta demokratike dhe liri qytetare, mbetet ende pët të bërë dhe shumë gra të cilat janë 

viktima të dhunës. Ambasada e SHBA-ve në Shkup do të vazhdon të bën çfarëdo që është 

e mundur për të ngritur vetëdijen për këtë të keqe globale, dhe për të mbështetur gratë e 

Maqedonisë në përpjekjet e tyre për të ndërtuar mjedis dinamik dhe pa dhunë në të cilin 

ata mund të arrijën çfarëdo qëllimi që të duan dhe si Ilina, të arrijnë edhe pikën më të 

lartë.  

 

 

 

 

 

 


